
Тақриз
ба автореферати Саидова Нилуфар Абдулмаҷидовна дар мавзуи 

«Таҳлили луғавӣ-грамматикии зарф дар забонҳои тоҷикӣ ва англисӣ 
(дар асоси маводи “Ёддоштҳо”-и Садриддин Айнӣ)» барои дарёфти 
дараҷаи илмии номзади илми филология аз рӯйи ихтисоси 10.02.20 - 

Забоншиносии муқоисавӣ-таърихӣ, типологӣ ва муқоисавӣ

Дар бахши забоншиносии муқоисавӣ-типологӣ масъалаҳои 
мавҷуданд, ки то ба имрӯз ниёз ба таҳлилу баррасӣ доранд ва 

диссертатсияи Рисолаи Саидова Нилуфар Абдулмаҷидовна «Таҳлили 

луғавӣ-грамматикии зарф дар забонҳои тоҷикӣ ва англисӣ (дар асоси 

маводи “Ёддоштҳо”-и Садриддин Айнӣ)» яке он мавзӯҳо ба шумор 

меравад.
Диссертатсия аз муқаддима, се боб, 8 фасл, 6 зерфасл ва хулосаву 

феҳристи адабиёт иборат аст. Дар муқаддимаи рисола сухан дар бораи 

мубрамияти мавзуъ, дараҷаи омӯзиши кор, мақсад ва вазифаҳои таҳқиқ, 

методи таҳқиқ, навгониҳои илмии рисола, аҳамияти назариявии таҳқиқ, 

моҳияти амалии таҳқиқ, асосҳои назариявй ва методологияи таҳқиқ, 

нуктаҳои муҳими рисола, коркард ва татбиқи натиҷаҳои таҳқиқ ва 

сохтори рисола меравад.
Ҳар як боби диссертатсия аз нигоҳи бандубаст, сабки нигориш, 

ҷобаҷогузории мавод, тарзу шеваи иқтибосороӣ, натиҷагириву 
хулосабарорӣ ба меъёрҳои навишти рисолаи илмӣ ҷавобгӯ буда, 
муаллиф тавонистааст, ки тамоми мақсаду вазифаҳои дар пешаш 

гузоштаро пурра иҷро намояд.
Аҳамияти амалии таҳқиқот дар он зоҳир меградад, ки маводи 

таҳқиқи мазкур метавонад дар раванди пажӯҳиши типологӣ ва 

муқоисавии забонҳои хеш ва бегона, таълифу тадвини грамматикаи 

забонҳои муқоисашаванда ва дастурҳои таълимӣ барои мактабҳои олӣ 

ва ҳамчунин ҳангоми гузаронидани курсҳои назариявӣ аз фанҳои 

«Муқаддимаи забоншиносӣ», «Луғатшиносӣ» «Забоншиносии умумӣ» ва 

«Типологияи муқоисавии забонҳои тоҷикиву англисӣ», «Назарияи 

грамматика» истифода шаванд.



Дар баробари дар сатҳи баландӣ илми навишта шудани 

диссертатсия, он аз камбудиву норасоиҳо низ холй нест, ба монанди:

1. Муаллиф бештар ба таҳқиқи масъалаи омӯзиши зарф, ки аз 
тарафи донишмандони тоҷику рус ба анҷом расидааст, такя кардааст, 
хуб мешуд, ки назару андешаи пажӯҳиши ин масъаларо аз нигоҳи 
англисшиносон баррасӣ менамуд.

2. Дар баъзе саҳифаҳои рисола (22, 31, 39, 91....) диаграммаҳо 

такрор омадаанд, хуб мешуд, ки муаллиф нақши ванҳои зарфсозро дар 

шакли диаграммаҳои алоҳида пешниҳод менамуд.
Камбудиҳои ишорашуда ба ҳеҷ ваҷҳ ба аҳамияти илмии таҳқиқоти 

анҷомдодашуда таъсири манфӣ нахоҳад расонд, зеро онҳо 

ислоҳпазиранд ва ба асонӣ баратарф хоҳанд шуд.

Ҳамин тавр, диссертатсияи Саидова Нилуфар Абдулмаҷидовна дар 

мавзуи «Таҳлили луғавӣ-грамматикии зарф дар забонҳои тоҷикӣ ва 

англисӣ (дар асоси маводи “Ёддоштҳо”-и Садриддин Айнӣ)» таҳқиқоти 

илмии баанҷомрасида буда, ба талаботи «Тартиб додани дараҷаҳои 

илмӣ», ки бо қарори Ҳукумати Ҷумҳурии Тоҷикистон аз 30.06.2021, № 

267 ба тасвиб расидааст, ҷавобгӯ аст ва муаллифи он сазовори дарёфти 

дараҷаи илмии номзади илми филология аз рӯйи ихтисоси 10.02.20 - 

Забоншиносии муқоисавй-таърихӣ, қиёсӣ ва муқоисавӣ мебошад.

